
04. 9. 2024. godine

Priopćenje za medije 

Objavljeni rezultati Javnog konkursa Fonda za zaštitu okoliša Federacije BiH za dodjelu sredstava za realizaciju programa, projekata i sličnih aktivnosti iz područja zaštite okoliša za 2024. godinu - za 244 projekta zaštite okoliša bit će dodijeljeno do 14.368.300,00 KM

Upravni odbor Fonda za zaštitu okoliša Federacije BiH je, na 10. sjednici održanoj 02. septembra/rujna 2024. godine u Sarajevu, donio Odluku o odabiru korisnika sredstava Fonda na osnovu raspisanog „Javnog konkursa Fonda za zaštitu okoliša Federacije BiH za dodjelu sredstava za realizaciju programa, projekata i sličnih aktivnosti iz područja zaštite okoliša za 2024. godinu ”.
Sredstva u iznosu do 14.368.300,00 KM bit će dodijeljena za realizaciju 244 projekta iz oblasti zaštite okoliša na teritoriji Federacije BiH. Osigurana sredstva raspoređena su prema tipu korisnika i vrsti programskih aktivnosti, i to kako slijedi:
· LOT 1. - Projekti zaštite voda od značaja za Federaciju BiH - 27 projekata u ukupnom iznosu do 2.910.000,00 KM;
· LOT 2. - Projekti i studije u svrhu ispunjavanja ciljeva Federalne strategije zaštite okoliša - 11 projekata u ukupnom iznosu do 300.000,00 KM;
· LOT 3. - Projekti zaštite okoliša urbanih centara - 6 projekata u ukupnom iznosu do 745.100,00 KM;
· LOT 4. - Projekti uspostavljanja federalne mreže monitoringa kvaliteta zraka - 2 projekta u ukupnom iznosu do 180.000,00 KM;
· LOT 5. - Projekti zaštite prirode - 8 projekata u ukupnom iznosu do 310.000,00 KM;
· LOT 6. - Projekti zaštite i remedijacije tla - 1 projekat u ukupnom iznosu do 5.500,00 KM;
· LOT 7. - Provođenje mjera za sprečavanje širenja i uništavanja korovske biljne vrste ambrozije - 1 projekat u ukupnom iznosu do 9.500,00 KM;
· LOT 8. - Projekti zaštite okoliša kao podrška razvoju lokalnih zajednica - 49 projekata u ukupnom iznosu do 4.135.200,00 KM;
· LOT 9. - Projekti jačanja javne svijesti o značaju zaštite okoliša - 39 projekata u ukupnom iznosu do 500.000,00 KM;
· LOT 10. - Projekti zaštite zraka - 12 projekata u ukupnom iznosu do 781.000,00 KM;
· LOT 11. - Projekti upravljanja otpadom - 38 projekata u ukupnom iznosu do 2.492.000,00 KM;
· LOT 12. - Energijska efikasnost u svim sektorima potrošnje - 50 projekata u ukupnom iznosu do 2.000.000,00 KM.

[bookmark: _GoBack]„U proteklom periodu, a na osnovu zaprimljenih projektnih prijedloga i aplikacija, izvršili smo aktivnosti i osigurali finansijske preduvjete za nastavak i nesmetanu realizaciju projekata za zaštitu okoliša u ovoj i narednoj godini. Tokom dugogodišnjeg djelovanja, Fond je uložio mnoge napore po pitanju prepoznavanja važnosti projekata i usmjeravanja namjenskih sredstava u oblasti zaštite voda, prirode, zraka, zemljišta, upravljanja otpadom, kao i za unapređenje korištenja energije u svim sektorima potrošnje, koje provode brojni subjekti na teritoriji Federacije BiH. Te napore ćemo nastaviti još snažnijim tempom, naravno uz podršku i kao oslonac resornom ministarstvu okoliša i turizma, FMOIT-u, ali i u saradnji sa svim institucionalnim i drugim partnerima s ciljem efikasnog provođenja politika zaštite okoliša, te ispunjavanja zakonom i strateškim dokumentima povjerenih zadaća.“, izjavio je direktor Fonda, Slađan Bevanda.

Molimo vas da priopćenje plasirate putem svog medija.

